
263






djikaloe semoea bei soeka berdami sama Mohamed Ali pacha, nistjaja ilanglah itoe pangkat Sheik el Islam dengen segala keasilan serta kekwasaannja, malahan boleh djadi ia nanti djato dalem kekwasa’annja itoe gouverneur baroe, jang tentoe nanti seraken ia pada pamerenta di Stamboel, hingga ia nanti dapet hoekoeman dari pengadilan. Ini imam jang tjerdik poen mengarti dosanja telah bertimboen sebagi goenoeng di Albanie dan boeat
ini kadosaan ia tiada bisa terloepoet dari hoekoeman mati. Lantaran begitoe dengen radjin siang dan malem, imam Reschid tiada brentinja pergi mengasoet rahajat negri, aken tetep berbanta pada Sultan Toerki jang katanja soeda siasiaken agama jang soetji dan dengen begitoe tiada bisa dianggep lagi sebagi wakilnja Nabi. Ia pergi ka doesoen-doesoen dan berdoa di mesdjid-mesdjid, soepaja maksoednja bisa kedjadian.

Di koeliling tempat itoe imam soeda kirim orang boeat siarken tjerita, siapa-siapa brani berdami sama pembesar Toerki, ia djadi melanggar titanja Allah dan nanti terkoetoek.

Tetapi kendati kebanjakan rahajat Albanie jang satoedjoe dengen angkatannja imam Reschid mendjadi Sheik el Islam dan memoeliaken namanja ini imam, toch masi ada banjak djoega orang laen jang lebi soeka berdami sama pamerenta Toerki, soepaja tiada oesa bikin toempa dara dan iaorang
tiada soeka berprang pada kaoem Moslim sendiri. Laen dari begitoe ada bebrapa banjak orang

